
TE ULLISHTAT E VIJETRA Adem Zaplluzha
Shtépia botuese Trend Prishtiné -2016

E nise kété véshtrim timin me njé thénie té GETES
....Ju na fusni né jeté, ju lejoni fatkeqin té behet
fajtor..... E nderuara audiencé, miq té artit letrar,
duke e vlerésuar drejté kété libér poetik, sikur mé
lindi njé ide, se poeti Adem Zaplluzha, éshté i lidhur
ngushte me dashuriné ndaj atdheut, gjeografisé sé
tij, historisé, dhe artit deri né klithmé dhimbjeje.
Uné dua sot né kété takim promovues, té kujtoj e té
vlerésoj, dhe me respekt te jap konsideratén time
dhe falénderimin tim, gé pérpara nesh kemi sot njé
libér me vlera té géndrueshme ideo-artistike dhe
pérmbajtésore, njé libér sa té vecanté pér nga
struktura poetike, me njé leksik té pasur, me
géndisma fjalésh poetike, ku shprehet gjithé
dashuria pér njé angazhim fund e maje poetik.
Adem Zaplluzha, ky emér i njohur né letrat shqipe,
na vjen sot pérpara nesh me njé libér poetik , gé
vérteté na zgjon mall pér poeziné e angazhuar, gé
me ag mjeshtri dhe pérkushtim, na sjell njé boté té
re né letérsiné shqipe.

*...Fjala né pérgjithési i takon njeriut, ndérsa
shkrimi i takon pikérisht njeriut té kulturés. Shkrimi

éshté simbol i madh i largésisé, jo vetém asaj
hapésinore, por para sé gjithash , largésisé kohore.
Té folurit dhe té dégjuarit éshté njé akt gé ndodh né
aférsi dhe né kohén e sotme, ndérsa pérmes
shkrimit u flasim njerézve té té cilét asnjéheré nuk i
kemi paré ose te cilét ende nuk kané lindur. Pérmes
shkrimit, zéri i njeriut dégjohet shekuj me radhé
edhe pas vdekjes se tij....* ( Osvald Spengler). Kjo
pérmbledhje me poezi éshté njé liriké e bukur, njé
liriké e drejtpérdrejté , éshté njé kéngé e kénduar
me shumé dashuri. Adem Zaplluzha , e mbarsé me
njé leksik shumeé té begatshém fjalésh gé vérteté
rrallé i ndeshim né librat e krijuesve letrar. Lidhja
késaj radhe éshté Prishtiné Sarandé, ku kryefjale
éshté pema e fisnikéruar, ulliri, kjo pemé qé flet
shumé , gé ka vleré shumé dimensionale , por pa i
anashkaluar figurat metaforike si, lulet, detin,
zogjté, shiun, gurét, anijet....po thahen edhe gurét,
luftérat e zeza, ullinjté e atdheut tim, lehin edhe
shirat etj. Né kété libér, larmia e temave qé trajton
poeti Zaplluzha, gé rroké syri i mprehte i poetit,
éshté e pafund, veg té duket se pérpos temés sé
bukurisé dhe dashurisé, ge shkurt shpjeguam me
larte , poeti merret detyrimisht edhe me temén e
atdheut. Kétu shpreh kujdesin mé té madh , sikur
kérkon té thoté até gé té tjerét s'kané arritur ta
thoné. Zaplluzha, ka preformuar t'i kushtohet i téri
kétij atdheu, dhe nuk ndjen vetém detyrimin
gytetar por dicka mé shumé , detyrim poetik. Né
kété moment , kur edhe njé ulli merr té tillé vleré ,

nuk ka se si té mbesin jashté vémendjes ,
impresione té shképutura , qé sé bashku pérbejné
té térén. Adem Zaplluzha, sikur me kété libér , sjell
porosiné me shumé se kushdo intelektuali, mé
shumé se cdo intelektual, artisti, e me shumé se ¢do
artist, ndoshta poeti, éshté ai ge e do deri né fund
deri né skutat mé té imta liriné.

Dhe, pér fund : éshté e cuditshme , poetet mund té
jené nga c¢do piképamje , shumé larg njéri tjetrit,
dhe pérséri , né ¢do gjé qé thoné kané nj lloj té
drejté. Uné u kénaga me njé libér kaq té miré, besoj
gé edhe lexuesit do ta kené kété kénagési! Urime
autorit, shéndet dhe suksese né librat e
radhés.....Pejé , 2016

Cikli i paré

Ah ullinjté e atdheut tim



ADEM ZAPLLUZHA

10



TE ULLISHTAT E VJETRA

| SHTRIJ DUART NEPER KORRIDOR

Cfaré té pi sonte

| zbraza té gjitha gotat me helm

Po gajné ullinjté e atdheut

Zambakét pérfundimisht genkan fishkur
Njé etje e tejdukshme fundoset né mua

Né kété naté té voné endacakésh
Asnjé njeri népér pijetore

Vetém zérat i kontejneréve dégjohen
Dégjohen si njé ulérimé e sémuré
Kéngét e zorréve gé nuk prajné

Gota gjysmé e zbrazur shikon

Shikon kah derdhet sterra

As zézéllima nuk banon kétu

Kah shkuan marinarét

Mé thané se u fundosén té gjitha anijet

| shtrij duart népér korridore
Zbrazétia hingéllon
Hingéllon si kali im i luftés

Derisa pijetorja i pérkund éndrrat
Né thellésiné e shpirtit zbrazen gotat

PARA LINDJES SE AGIMIT VARROSEM
VDEKJEN

Ikén edhe kuajt e luftés

Flamuj e grisur népér rrugé

Ua verbojné syté e zogjve

Luftétarét i Iémé népér istikame

Para lindjes sé agimit varrosém vdekjen

Kocka té thyera népér hendege
Njeréz pa emér

Bredhin si zogjté shpirt thyer
Fluturat po i mbledhin krahét
E djegura té dités

Grat e frikésuara i shkulin flokét
Kardinalé me temjan

Pérkundin dhembjen e luftés

Kuaj té gjunjézuar deri né pérbuzje

B&jné gjumin e fundit mbi xhadené e vraré

Ato té pérdalat veg jané larguar
Me barrén e trishtimit
Po ikén edhe treni i fundit

Cfaré t’1 b8jmé orés sé vjetér
E cila s’éshté né gjendje té tregoj kohén

ME FLOKET E SHPRISHUR TE JONIT

Asnjé kambané nuk dégjohet

Né gytetin e dyzeté Shenjtoréve

Paskan vdekur edhe ullinjté

Peshqit e ngordhur népér tasa konservash
Luajné njé valle mortore

Me flokét e shprishur té Jonit

Né Porto Palermo mbrémé Pashé njé hije
Pashé se si bredhte

Mbi dallgét e shprishura té detit

Kjo heshtje tinézare

Mé duket se i zgjoi

Zé&rat e vdekur té kambanave

Asnjé njeri népér bregun e vraré té detit
Nuk béné kryq mbi varrin e vithisur
Qenkan fishkur edhe baladat

Kush kéndoi mbrémé aq trishtueshém
Elegjiné e ikonés

E cila mbi dymijé vjet kacafytet me vdekjen

Sarandé, 23 gusht 2016

ASNJE ZANE BJESHKE NUK PAME

Né shuplakat e djegura té dallgés

Noton njé anije e dehur

Ku mbeti vaji i grave té peshkataréve

Qé aq trishtueshém

Vajtuan mbrémé fatin e fanarit té fundosur

Njé sirené e bardhé

Né kepin e atdheut té dhunuar
Vajtonte fatin e dunave té vithisura
Nén rrénjét e ullinjve té shkulur
Dégjohet z&ri i trishtuar i njé violine

Njé kohé té gjaté brodhém rrugéve
Brodhém si té dehur

Monopateve té pikéllimit

Asnjé zané bjeshke nuk pamé
Prané verrit té luftétarit té panjohur

Dy zogj té bardhé
Po gajné mbi dunat e dhembjes
Po gajné edhe lisat

Te muranat e rrénuara
Gati njémij€ vjet s’pushuan zérat e rrapeve

ME JANE SHTANGUR NOFULLAT

Sonte mé nuk jam i vetém
Vallja e gotave

Po e ¢mendin pijetoren

Era fryné népér xhamat e thyera

Si nga ndonjé hon dégjohet

Njé zé tejet i largét

Neépér fusha fluturojné lejlekét

Ndoshta kurré mé nuk kthehen mes ullinjve

Sterra po i lyen muret e baltosura

Njé ikoné e vjetér

Me gindra vjet géndron i varur né mur
Nga syté e kornizés pikon dita

Nuk kam mé zé
ME jané shtangur nofullat

Si té zgjohem nga Kkjo letargji
Kur kaq shumé dhembje kam sonte
KETIJ SHIU TE LODHUR

Dyzeté flutura parajse
Shikonin pasqyrén konvekse
Njé drité pértej drités

Mbante né doré kryqgin e gurté

Disa zogj shtegtaré

Fluturonin pértej asaj bjeshke
Njé zané mali shikonte né heshtje
Se si zbritnin té reshurat

Keétij shiu té lidhur

Sivjet nuk i paska mbetur aspak fuqi
Si njé grua e moshuar

Zbret nga shpirtrat e mjegullave

Pér cudi héna e babézitur
Shikon udhén e shirave
Shikon kah derdhen né toké
Népér éndrrén e lodhur té dités

Ne gjithmoné éndérrojmé

Njé tjetér lloj shiu

Endérrojmé kah léshohet mbi toké
Si pendla e képutur e pulébardhés

Sarandé,24 gusht 2016

AH ULLINJTE E ATDHEUT TIM

Mbi kicin e anijes sé braktisur
Para dymijé e sa vjetéve

U ulén dy pulébardha

Njéra mbéshteti kokén

Mbi krahun e képutur té tjetrés

Njé marinar i dehur nga dhembja
Shikon se si bisedojné ullinjté
Bisedojné

Pér rrugén e gjaté té mjegullave
Qé do té nisen gé nesér

Era e shfrenuar nuk ndalet dot
Fryné népér shpirtin e fanarit

Graté e peshkataréve

Paskan dalé gémenaté

Me i pritur anijet e fundosura

Né bregun e djathté té dités
Njé njeri i moshuar

| ujite ullinjté

Qé fishkeshin nga dhembja

Ah ullinjté e atdheut tim
Né doré té kujt paskeni mbetur

PO THAHEN EDHE GURTE

| prené deri né rrénjé

Asnjé ulli nuk 1éné mbi toké
Si do t’1 martojmé djemté
Ne kurré nuk bémé dasma
Pa u pjekur ullinjté

Ishin disa luftéra té zeza

Por ullinjté

Gjithmoné pigeshin

Pigeshin para kohe

Se u dashté t’1 martojmé djemté

Kurse sivjet
Po thahen edhe gurté
Nuk kané se ¢faré té han as zogjté

Njé kohé e zorshme
Pér fluturimet e pulébardhave

NE VORBULLEN E DETIT

Si njé anije e braktisur
Duket né horizont
Pulébardha e plagosur

Paskan ikur edhe fluturat

Né kété taverné

S’shoh asnjé marinar t€ dehur

Né vorbullén e detit

Mbi njé kep té verdhé

Me lot malléngjimi gajné dy sirena
Dallgét e sémura

Po i sjellin peshqit e ngordhur
Kush i preu mbrémé ullinjté e verdhé

ANIJET E LASHTA MITOLOGJIKE

MEé duket se ishte tepér voné
Pér té ecur

Ndoshta edhe mé voné

Pér t’1 ngjaré gurit té varrit
Dilemé hamletjane

Té jesh ose té mos jesh

Njé hije morbide

Sillej si oreol rreth kokés sime
AsQjé tjetér

Pérpos lehjeve té cerberéve
Kolona ngjante

Pallamaréve té anijeve né fundosje

Ecja ishte e lodhshme

Dielli fundosej né horizont
Fundosej si njé varké e thyer
Nga brigjet e Jonit

Dolén né sipérfagen e dallgézuar
Anijet e lashta mitologjike

BURONIN NJEQIND DIEJ NE DITE

Ajo ishte alfa dhe omega
Nga syri i saj i majté
Pikonte héna

Kurse nga e djathta
Buronin njégind diej né dité

Njérin sy e ruante pér dritén
Kurse tjetrin

Pér njé tjetér drité

Qé do lindi

Né qgytetin e shenjtoréve

Dyzeté kambana jehuan mbrémé j
Mbi muret e lashtésisé sé mykur
Dyzeté heré nga dyzeté zéra

Kumbuan né thellésiné e detit
Kur me ngashérim déneste qgielli

DITET KETU NGJAIJNE ME PLUHURIN

Té thashé mos mendo pér nesér
E nesérmja

| ngjan njé tjetér nocioni

| cili rri gjithmoné zgjuar

Né hapésirén e mendjes sé njeriut

Mé duket se té thashé

Por mbase nuk pata

Se kujt t’1 them

Pér njé té nesérme

E cila ve¢ sa nuk ka mbérri

Ditét kétu ngjajné me pluhurin
Ose me gurté

Qé pélcasin nga zabullima
Askush nuk i kupton té uriturit
Vetém kontejnerét ua diné hallin

Té thashé ose mé the
Cfaré kuptimi kjo fjalé sonte
Kur ajo s’peshon sa njé€ pendél

Né krahun e djathté
Te trishtilit té plagosur

KY SHI | KRIPUR SI VETE DETI

Mbrémé rrugéve té qytetit

Pashé flamuj té grisur

Njeréz me kukéza té thyera

Para shumé viteve kétu ishte lufta
Por mé duket se asgjé s’ka ndryshuar

Afér njé statuje kalon njé vogélush
Sa shumé i ngjan

Lulit té Migjenit

Ngjante ag shumé

Sa qé desh e thirra me emrin e vérteté

Shiu i Sarandés nuk i ngjané

Shiut té qytetit tim

Mé duket se éshté shumé mé idhnak
Me té dy duart e forta

Troket mbi ullukét e vjetér té qytetit

Ky shi i kripur si veté deti
| paska edhe flokét e shprishura
Rri ulur mbi kepin e dhembjes

Dhe i kashais ditét
Me krehrin e kujtesés

GJEN NJE SHTEG MES DETIT

Thoné se dimri asnjéheré
Nuk vjen kétu

Edhe nése e humb rrugén
Kéndej pari kurré nuk kalon

Gjen njé shteg mes detit

Dhe del nga éndrra e pa éndérruar
Pé&r t’1 mos hidhéruar motrat
Shkon e pushon né male

Pranvera dhe vjeshta
Gjithmoneé sjellin tréndafil pa gjemba

Kurse vera kjo stiné e bekuar
Vasha me sy té kaltér e Iékuré té bakeért

DELET E BARDHA

Pértej muranés

Plepa té tharé deri né rrénjé

Ulli té shkulur

Haj medet

Cfaré po ngjan me ullinjté e atdheut tim

Njé lule e fishkur

Pértej saj breshka e ngordhur
Barinjté po ikin nga kullosat
Delet e bardha

Po i shesin I&kurat e regjura

Njé njeri i vetmuar
Po i shkulé vetullat e peméve
Bari sapo ka filluar té shikoj

Nga syté e lébyrté té dités
Po derdhen lumenj té turbullt

NGA KJO PEME E SHENJTE

Népér shtépi s’shoh njeréz
Rrugét jané boshatusura
Asnjé turtull

Nuk shoh mbi plepin e lagjes

Sonte mé dhemb koka

Nga duart e mi pikon sterra
Kush hyri né éndrrén time
Qé troket me kag rrémbim

Ju nuk ishit kétu

Kur uné mésova pér zjarrin
Nga kjo pemé e shenjté
Me shekuj huazova dritén

Sonte sérish po mé kujtohet
Ardhja e juaj

Ishit té térbuar si kafsha e uritur
Kurré mé nuk pashé njeréz si ju

EDHE NJEREZIT JANE TE TILLE

Pér cudi

Sa pak statuja paska ky gytet
E sa shumé njeréz

Bredhin rrugicave té ngushta

Shiu kétu asnjéheré

Nuk i merr pér dore sokakét e mermerté
Edhe até dité kur bie

Zbret nga qielli si pendél korbi

Mé thané se gjithmoné

Shiu ka gené i miré kétu

Ky gytet i shenjtoréve
Pérheré i prite té reshurat blu

Edhe njerézit jané té tillé
S’jané t€ shenjté

Por as té mallkuar nuk jané
Qéndrojné diku mes té mirés dhe sé keqges

VETEM TALLAZET E DINE KETE
FSHEHTESI

Sonte dua qé mes kétyre vargjeve
Ta vendosi shpirtin e gytetit

Té bisedoj

Me ato pak statuja té€ mermerta

Dua té dégjohet zéri i heshtjes
Dhe ai z& i sé nesérmes

Ké&to rrugeé té kripura me shekuj

| ndjejné hapat e piratéve té njohur

Njé z& i lashté sa veté koha

Tregon se kurré kétu

Nuk pat etje

Vetém tallazet e diné kété fshehtési

Mé tha edhe njé mik Sarandjot
Se njerézit e kétij qyteti

Shumé u ngjajné shenjtoréve
Dreqi le ta hajé sa shumé u ngjajné

NJE ZOG NDOSHTA | ZI

Mé duhet té eci pértej cdo mundésie
Kété udhé té gjaté

Mé duhet ta kaloj pér njémijé vjet
Kurse kalldrémet ilire

Po u ngjajné sfinksave té lashté

Kjo kohé e mbrapshté

Po i tejkalon té gjitha durimet

Lart né giell

Dégjojmé lehjen e hénés

Kurse né toké s’ndalen lukunité e térbuara

Njé zog ndoshta i zi

Njé kohé té gjaté mbeti pa cerdhe

Po ashtu edhe lejlekét

S’patén se ku t’1 vendosin vezét

Njé kohé e ligé na e zuri bishtin me deré

29

Sarandé, 24 gusht 2016

NEN QIPARISIN E DJEGUR

Asnjé gjurmé nuk mbeti

Nga hapat e mbrémshme

Ishte njé stuhi e paparé

Né brigjet e lodhura té Jonit

Njé anije e braktisur

Pérkundte fatin e meduzés sé bardhé

Shiu nuk kishte té ndalur

Trokite si i gmendur

Mbi givurin tim

Njé héné e molisur

Shikonte kah largohej peréndimi
Mbase dielli kishte humbur rrugén

Nén giparisin e djegur

Asnjé zog nate nuk pushon sonte
Vetém hutini i lagjes

Paska mbetur peng

30

| njé tregim té cilin ndoshta nesér
Do e mésojné zogjté e fémijérisé sime

SHIU IDHNAK NUK PRANTE

Si hordhi té zeza ia behén kétu

Mi shkulén té gjitha kéngét

Pa asnjé parathénie mbeti fjala e njeriut
Ndoshta késhtu

Qe shkruar nga peréndité

Dallgét nuk kishin té ndalur
Peshku i arté kishte ikur

Me anijet e para té méngjesit
Njé pulébardhé e vetmuar
Njémijé vjet po vajton né mol

Deti dukej si njé njeri i gmendur
Nga té katér anét e hapésirés
Frynte bura e hallakatur

Deniku né largési

Mbase gante si kérthi

Shiu idhnak nuk prante
As vetétimat s’kishin té ndalur

Pér cudi

Peréndité e deteve
Gjaté téré kohés nuk bézan

TRENDOFILAT NUK CELEN SIVJET

Népér rrugé shoh statuja té vdekura
Njeréz prej kartoni

Puthen nén hijet e kérpudhave

Kétu paskan vdekur peréndité

Asnjé merimangé

Nuk ia thuré rrejtén zogut té plagosur

Mé thané se kané ikur varrtarét
Nga ky qytet i braktisur

U larguan me té dyzeté shenjtorét
Vetém fluturat krah djegur

Me fluturimet marramendése

Po i pérshéndesin pérmendoret

Né sheshin e luleve

Tréndafilat nuk ¢elén sivjet

Fatin e njéjté

Pérjetuan edhe zambakét e Prizrenit

Kjo stiné e vdekjeve
Parakaloi si lubi shétitoreve té braktisura

DESHA POR CDO VEPRIM | IMI

Mbrémé népér rrugicat e qytetit
Pashé dru té zhveshur

Gra té mbuluara me hije té verdha
Qielli kishte njé formé abstrakte
Nga syté i pikonin

Lotét delikate té dhembjes

Me téré forcén e fjalés kundérshtova
Até zhveshje deri né asht

Vetém njé 1ékuré e zeshkté

| mbante kockat e thyera

Nga trupi gjigant i mjegullave
Buronte njé shi i gmendur

Desha por ¢do veprim i im
Pérfundoi vetém me njé déshiré
Té mos shoh kurré mé

Né kété gjendje lakurige

Hénén e leckosur
Pa asnjé kockeé né trupin e saj té mishté

ASNJE NJERI NUK PAME TE
ULLISHTAT

Hymé né njé oborr trekéndésh
Pemét i kishin varé buzét
Népér degét e nakatosura
Kéndonin turtujt e sémuré

Asnjé njeri nuk pamé te ullishtat
Drurét thua se kishin vdekur
Nga rrénjét adventive

Pikonte njé lloj eliksiri shérues

MEé thané se sivjet

Nuk Kkishte gené pranvera kétu
Asnjé bleté s’pamé

Népér lulet e fishkura té ullishtave

Vetém njé lloj insektesh té huaja
Kishte mbérri deri te parku i gytetit
Mizat dhe sémundjet e panjohura
Vérshuan népér shétitoret e 1éna bosh

Cikli i dyts

Lehin edhe shirat

JU LUTEM ME LENI REHAT

Posa zbrita nga njé baladé

Neé cep té rrugés

Mé pritnin sirenat lozonjare

Cfaré té béj me dhembjen time

Kur Kjo naté kag shumé mé ngacmon

Njémijé kuaj té egér

Mé pritnin né fund té rrugés

Asnjé kalorés né drité

Kush i mbyte zogjté e fémijérisé
Qé kag dhembshém cijat nata sonte

Nuk dua mé té heshté si guri
Nuk jam copé dheu

As mermer i férguar né diell

Por njeriu i cili pér njé fjalé goje
| 18 peng té gjitha éndrrat

Ju lutem mé leni rehat

Nuk dua gé sonte té ja prishi
Gjumin e hidhérimit

Ka kohé gé njé fat ogurzi
Po e mjelé hénén e plagosur

IKEN EDHE ZOGJTE NGA QYTETI

Ju thashé se mezi dola
Nga kjo naté

Pértej asaj udhe

Pashé njeréz té vraré

Kuaj té ngordhur

Dhe flamuj té grisur
Kujt i duhet kjo dhembje
E cila nuk ka shérim

Njé njeri si njé varr i braktisur

Qante né cep té rrugés

Népér lagjet e harruara té gytetit

Sa e sa pérmendore u ngritén mbrémé

Askush nuk di se si duken

Lotét e mermeréve té késaj toke
Njé néné e moshuar

| numéron té lehurat e natés

Ikén edhe zogjté nga qyteti
Askush nuk mbeti né shtrojeré

Njé z& i largét zbret si jehoné
Zbret duke shkelur mbi dhembjen e ashtit

PERSE QAJNE GURTE E LAGJES

Zogjté si dhembjet e zeza

Flené né shpirtrat e guréve

Kujt i duhet kjo naté e plagosur

Té shtaté plagét e Gjergjit

Me mija vjet kullojné gjak té& mpiksur

Sonte kam dhembje shpirti

Pérse gajné gurté e lagjes

Asnjé vashé sivjet nuk shkoi nuse
Népér luftéra té huaja

Na mbeti peng djemuria

Njé kukuvajké ende vajton

Mbi degét e djegura té akacies
Kéto fluturime té egra

Na i morén fémijét

Dhe i syrgjynosén tej atyre deteve
Nénat kané mbetur si qyget

Vetém vaji dhe pikéllimi

| mban gjallé ata shpirtra té mekura

Njé zog i zi i fatit
Pérheré ndalet te nerenxa e kishés sé vjetér

O JU PERGJEROJ MI MBYLLNI SYTE

Mirazhe kuajsh dhe flamurésh
Frika e pafundme

Nuk paska té sosur

Hendege kockash

Ku té shkelin kémbét e mia

Kjo lufté mi mori té gjitha fluturat
Asnjé zog nuk mbeti né ¢cerdhe
Pérse lind dhe peréndon ky diell
Pérse kaq shumé ngricé

Né syté e Iébyrta té dités

Askush nuk pérgjigjet

Njerézit ngjajné muranave

Mbase kjo heshtje e metalté

Ua mban shpirtin e képutur

Sa shumé dhembje paska dhembja

Mé jané lodhur shikimet
Kéto pamje tronditése
S’paskan t€ ndalur sonte

Mi mbylIni syté me njé shami té zezé
O ju pérgjérojé mi mbylini syté

TE ULLISHTAT E VIETRA

Ishin té trishtuara thikat

E ngulitura né kocka

Dielli nuk ndricoi até cast

Sterra si njé mallkim

| verboi syté e Iébyrta té rrénjéve

Né kété lojé té dyfishté

Nuk kuptova asnjéheré

Se errésira mund té fundosej
Si njé varké e thyer

Né shpirtin e 1énduar té njeriut

Njé lule vjollce

Notonte mbi dallgét e kripura

Tasat e konservave

Trokitnin né ndérgjegjen e njerézimit
Trokitnin né portat e mbyllura

Asnjé peshkatar nuk pashé né mol
Te ullishtat e vjetra
Kishin kurdisur orén e diellit

Dhe shikonin peréndimin
Kah pérflakej nga dielli i pérskuqur

KURRRE ME NUK E PASHE
PRANVEREN

Kur té dalé nga brendia e ndonjé balade
Mos mendoni se vetém uné

Bisedova me peréndité

Shumé njeréz para meje

Hyné dhe dolén nga parathéniet

Ju kujtohet até dité ishte dimér
Stina e egér kishte veshur

Njé pallto té bardhé

Dhe i kafshonte drurét

Nga acari kafshonte edhe vetveten

Mé kujtohet fare miré se nuk pata
Tjetér rrugé

| hyré né shpirt té legjendés

Dhe kur dola nga dhembje

Dita kishte ikur disa vjet larg meje

Kurré mé nuk e pashé pranverén
Gjithmoné né mua lulézonte dimri
Vitet kalonin si karvanét e shkretétirés

Oaza vajtonte pandérpreré
Fatin e devesé sé ngordhur né vjeshté
LEHIN EDHE SHIRAT

| shikoja vitrinat

Pa asnjé mesazh té miréfillté
Kukullat prej plastike
Kurrsesi t’1 ndalin t€ geshurat

Pérskaj trotuarit

Shoh shikime té lodhura

Gishtat prej nikotine bezdisin erén
Trotuarit kalojné

Mirazhe képucésh té shqyera

Njé dru i larté kollitet

As bura nuk e ndalé kollén e keqe
Ky qytet fantazmé

| paska harruar njerézit e vet

Prané kontejneréve té shqyer

Me javé nuk ndalen té lehurat
Lehin edhe shirat

Né cfaré gjendje paska réné qyteti

Té lutem mos e prek me shikimet
E tua therése
Até pemé té njomé

Nése vazhdon me ritmin e njétrajtshém
Kurré mé nuk do ¢elin nerenxat lule

NJE ZOG I ZI PO NA KENDON MBI
KOKE

Njé nga njé po vdesin pleqté

Nuk ka mé kush té na i hapi portat
Pér njé té trokitur dere

Si népér baladat e lashta

Po mbesim jetim

Njé zog i vetmuar

Pér cdo dité herét né méngjes

Qané te giparisat

Mbase po e vajton fatin e rapsodive
Késhtu gé edhe kéngét po na vdesin

Ishte hera e fundit qé mbrémé

Ja dhamé lamtumirén rapsodit

U pérshéndet edhe me turtujt e fshatit
Sa me pikéllim gante lahuta

Sa gé ngjante me genin e Uliksit

Ju thashé se po na vdesin pleqté
Kurse ne nga skamja
Nuk po kemi kohé as t’i varrosim

E as té plakemi
Njé zog i zi po na kéndon mbi koké

SA VAJTUESHEM QANTE MBREME

O zogu im i trishtimit

Pérse kaq voné po mé thérret sonte
Nuk kam mé kohé pér asgjé

Pér cdo dité

Po mé largohen fluturat

Mbrémeé ishte hera e fundit

Kur e pashé zogun tim té fémijérisé
Fluturonte deri te reté

Fluturonte pér t’i dégjuar

psalmet e baladave té vjetra

Binte edhe njé shi i brymté

Mbi flokét e thinjura té njé kénge
Sa trishtueshém nén njé bli

Qante nata

Déneste me violinén e varrtarit plak

Sarandé, 26 gusht 2016

SE NUK KA NJERI TE DYTE

Po té ishte gjallé Migjeni

Nuk do té shkruaja dot asnjé kéngé
Do mé vinte turp

E kaluar turpit

Té shkruaj njé varg para atij burri

Nuk ka dhe s’do t€ keté

Njé njeri té dyté

Qé do kéndoj aqg bukur pér varfériné
Vetém atij i shkoi pér dore

Té bisedoj me tullumbat e Lulit

Ju thashé

Se nuk ka njeri té dyté

Qé mund té kéndoj edhe njéheré

Pér ngjyrén e qymyrit dhe té thaséve
Até lloj poezie kéndoi vetém Migjenit
GJUHA E JUAJ PREJ NEPERKES

Cfaré mund té mé béni dig tjetér
Afér njémijé vjet trokas

Né dyert e mbyllura
Asnjéheré nuk u hapén legjendat

Njé fyell i lashté

Po i ndérron ngjyrat e kohés
Kurse ju akoma nuk mésuat

Se si trokitet né portat e baladave

Mu né kété vend u hap deti
Dhe u rrénuan té gjitha muranat
Kush ishin ata gé aq tinézisht

E vrané kalin e pikéllimit

Kur binte shi né qytetin toné

Té gjithé po heshtni

Mbase as qé dini dic tjetér

Pérpos heshtjes

Gjuha e juaj prej nepérkés

| kafshoi té gjitha ledhet e historisé

Mbrémé kuptova lojén e juaj
Aq bukur luajtét sa gé u ngjizét

Me génjeshtrén e juaj
Dhe u shndérruat né njé baladé tinézare

QE NGA AJO KOHE SHIRAT NUK
MEJINE

Ajo mé shikonte e habitur

Mé shikonte si lisi i dehur

Ag shumé gau até naté

Sa qé lotét e lumit u béné dallgé

Kush troket né xham me sgepin e dités
Njé zog i hutuar

Gati dymijé vjet kérkon atdheun
Kérkon cerdhen e rrénuar prej shirave

Nuk erdhén asnjéheré dasmorét
Te lisat u vra nusja

Késhtu thoté njé legjendé
Kinse dhéndrin i gurézua zanat

Shtaté dité e shtaté net
Mbase edhe shtaté vijet

S’pushuan lotét e mjegullave
Qé nga ajo kohé shirat nuk mejné

ERA LOZTE LOJEN E SAJ TE DYFISHTE

Neé gytetin tim mbi dymijé vjet
Nuk mejné kambanat e trishtimeve
Kéndojné edhe ikonat

Népér korniza té thyera

Dégjohen psalmet e njé tjetér kohe
Dégjohen jehonat e zérave

Kur i pyeta kardinalét
Asnjéheré nuk mora pérgjigje
Mé duket se as gé kishin

Se si té mé pérgjigjen
Kambanorja me xhelozi kujdesej
Pér nocionin e fjaléve té pathéna

Era lozte lojén e saj té dyfishté
Varrtari i moshuar

Pér cdo dité i recitonte
Epitafet e varreve té panjohura

Njé zog i fatit gjithmoné ndalej
T’1 dégjojé zérat e lodhura té yjeve

KUMRITE MBETEN PA ASNJE SHPRESE

Me mija zogj fluturojné

Te e nesérmja

Rryma e ngrohté e ajrit

Depérton thellé né palcén e tokés
Zogu im i shpresave

Me gindra vjet nuk kéndoi mbi cati

Kumrité mbetén pa asnjé rrugédalje
Neépér dyert e baladave

Nuk trokasin mé rapsodét

Lejlekét i kané harruar fluturimet
Bredhin si té dehurit

NEpér shétitoret e baltosura té qytetit

Asnjé pérmendore népér rrugé

Mé duket se ka vdekur koha e mermeréve
Vetém akaciet kané mbetur né kémbé
Nga njé sémundje e rénd

Po shfarosen turtujt
Po shfarosen edhe njerézit e lagjes

JU LUTEM ME TREGONI

Ndoshta gé nesér

Mé duhet té kthehem né atdhe

Ka kohé gé mé kané harruar pemét
Asnjé rrugé nuk ma di emrin

Nuk mé njohin as pérmendoret
Ato té kohés sime

Ishin pérmendore té huaja

Kurse pér kéto té reja as qé ekzistoj

Kush do ma hapi derén e mbyllur
Para dymijé vjetéve

Ata gé ja vuné drynin

Bredhin népér legjendat ilire

MEé tregoni o njeréz

Kush jam uné

Dhe kush jeni ju gé po mi mbylini dyert
Mbi njémijé vjet trokas te yjet

Uné jam lodh nga bredhjet e pandérprera
Po ashtu mé lodhén té trokiturat

Ju lutem mé tregoni
Né cilén baladé té trokas sonte

DOMOSDO ME DUHET TE NISEM

Qémenaté pa u zgjuar kéndesat
Do té nisem né rrugé

Mé presin baladat

Cilén legjendé ta kaléroj

Pér té mbérritur

Sa mé paré né atdhe

Para dy apo mé shumé netéve
Bisedova me etérit e mi

Ata mé ftuan té kthehem

Mé ftuan

Me téré forcén e fjalés

Ashtu sic e do zakoni

Dhe kodet e fjaléve shqiptare

Domosdo mé duhet té nisem
Nuk kam shumé valixhe

Té vetmen Qé e pata

E kam ruajtur nén koké

Me disa harta té grisura

Qé njé dité té ja dorézoj
Atdheun tim té sfilitur

THUA SE JAM NE QYTETIN E
MASKAVE

NEé asnjé rrugé

Nuk mund ta gjej vetveten

Mé kané harruar edhe stinét

Ky rrap i vjetér

I cili i mésoi té gjitha sekretet e mia
Sot ma paska kthyer shpinén

Askénd nuk e njoh

Por as té tjerét nuk mé njohin

Po u dukem si njé stiné né vdekje
Kéto mjegulla mbi kokén e giellit
Pak si tepér po u ngjajné
Mermeréve te varret e vjetra

Kam mbetur si kaktusi né shkretétiré
Nga té katér anét e dynjasé

Po fryné erérat e gmenduara

Kah do gé e kthej kokén

Shoh njeréz me fytyra té reja

Thua se jam né gytetin e maskave

KJO PALLTO E VJETER

Trotuareve parakalojné té maskuar
Njeréz prej plastike e kartoni

Me duar té shirave

| pérgafojné mjegullat

Reté kryenece si camcakézin
| pértypin vetétimat

Nga shpirtrat e mjegullave
Zbresin enigmat e dérmuara

Kalojné prané vitrinave

Me gjésende té vjetra

Njé pallto e zezé

Mbi njémijé vjet géndron né vitriné

Askush nuk e blené

Ka njé ¢gmim marramendés
Aq éshté e shtrenjté

Sa q¢ s’ka lek askush ta blej

Kjo pallto e vjetér
Mbase tregon kohén e gepjes

Askujt nuk i bie pér shtati
Eshté sipas masés sé njé peréndie

KRONISTI NE FJALE

Mbrémé i bleva dy palé képucé
Dy heré i kalova rrugét e qytetit
Uné dhe képucét e blera
Bisedonim pér kohérat e mira

Sot asgjé nuk ngjau

Pér cfaré mund té flitet

Njé grua kishte béré vetévrasje
Kurse njé njeri i shpétoi vdekjes

Njé kronist i moshuar
| njihte si né péllémbé té dorés
Rrugét e gytetit fantazmé

| kishte pérjetuar lindjet dhe vdekjet

Nuk kishte Iéné asnjé ngjarje

Pa e shénuar né notesin e grisur
Ai dinte cili djalosh shkoi ushtar
Dhe cilin e kthyen me arkivol

| njihte té gjitha nénat e gytetit
Ua lehtésonte dhembjet

Kronisti né fjalé
Mbante shénim pér varret e vithisura

NJEREZIT ZHDUKESHIN SI HUET

Né gytetin tim

Kané mbetur peng té gjitha rapsodité
Mé duket se kot kénduam

Pér muranat e shembura

Ishte koha e dhembjeve
Né kulmin e shirave

| pamé vetétimat

Kah e ndiznin flaké giellin

Pérjetuam vdekjet dhe ngritjet

E peréndive

Yjet ¢do heré ishin té pikélluar
Binin né toké si kérpudhat e kalbura

Ishin kohérat e liga

Njerézit zhdukeshin si hijet

Sa heré gé pamé vdekjen me sy
U bémé edhe mé té egér

Na thané té mos i besojmé askujt
Por ishte kot

Njerézit nga frika i besojné trillimeve
Dhe krijojné peréndi prej kartoni

FJALET TONA PREJ LETRE

Fjalét tona prej letre

| morri era

Mbetén vetém pikéllimet
E casteve gé vet i krijuam

E cfaré nuk krijuam ne

Njé dité krijonim njé zot prej éndrre
Kurse ditén tjetér

| shembnim té gjitha muranat e ngritura

Té tillé ishim

Ti kryenece si era e térbuar
Kurse uné i ngjaja rrapit

Qé kurré s’lakohej nga furtunat

Késhtu ndértonim éndrrén toné

Mbi njé varké

E cila heré fundosej

E heré kacafytej me dallgét dhe stuhité

Fjalét tona prej letre
Kurré nuk i vendosém né kornizé

As s’1 mbuluam me mermer té kuq
Fjalét tona ende jané fjalé prej mishi

POR EC E BESOJU ATYRE PUNEN
E LLOGARISE

Dikur i rritém

Nuk na u deshté té shkruanim asnjé fjalé
Pér teoremén e Pitagorés

Kuptuam formulén e dashurisé

Pa laps dhe vizore

Hymeé né botén e panjohur té ndjenjave

Voné kuptuam se kjo puné

S’ka t€ béj€ me asnjé lloj matematike
Dy here dy

Ndonjéheré bénte shtaté

Shtaté heré numéronim

Por llogaria delta krejtésisht ndryshe

Na treguan edhe té tjerét

Por ec e besoju atyre punén e llogarisé
Filluam té numéronin

Cdo dité bile oré e ¢ast

Nuk ndaleshim
Kurse mes ¢do fjale lindte njé tjetér problem

FILLUAM TU BESONIM IDHUJVE

Voné kuptuam

Se kishte vdekur vjeshta
Drurét dukeshin té zbehta
Anemike

Pa jeté e pa shpirt

Frynte edhe furtuna

Ne mes fjaléve s’gjetém derman
Filluam tu besonim idhujve

As peréndité dardan s’na ndihmonin
Kur paragiteshin né letér

Problemet e thjeshta

Ju thashé se voné kuptuam
Ményrén e fluturimit

Por kurré nuk mésuam

Si duhet fshehtésiné e fluturimit

Né cdo tentim si fluturave té sémura
Na u thyheshin krahét

NOTONIN MBI UJE GRUMBUJ TASESH

Né shpirtin e detit té pérgjumur
Fanari léshoi spirancén

Kurse brigjet éndérronin
Pérmbytjet e té gjitha anijeve

Syprina nuk lévizte

Mé duket se kishte vdekur uji
Njé anije e gmendur

Mbrémé nuk i shkyci dritat

Njémijé varka té vogla

Ngarkuar me sirena té virgjéra

U fshehén pas dritave té kuge

Té nesérmen i pamé peshqit e ngordhur

Notonin mbi ujé grumbuj tasesh
Té konservave

Notonin si té babézitur
Pikéllimet e kuajve té ujit

CELEN ME TE GJITHA NGJYRAT E
LIRISE

Kurré nuk mésuam

Se kush i vrau bozhuret

Por kéto lule té pikélluara

Mbi dymijé vjet nuk po celin dashuri

As z& mé nuk kané

Nga vaji i tepért né ecje e sipér
| humbén shqisat e té prekurit
Dhe tani ngjajné me zéz&éllimén

Sa heré gé shoh né dy gjunjé

Fushén e Méllenjave

Mé kujtohet vasha me shtambé né duar
Duke shuar etjen e vdekjes

Mbase askush nuk di se pas disa viteve
Do té ¢elé njé bozhur i ri

Do celin me té gjitha ngjyrat e lirisé
Pemét e mbjella para shumé shekujve

CFARE NGJAU ME TY MOJ
BUKUROSHE

Ah moj fushé e pikéllimit
Kush té tkurri kaq shumé
Ishe njé zonjé e madhe

E sot u bére pér lumé

Mé duket se t’u kané shterur syté
As pér ilag nuk ke mé lot

Cfaré ngjau me ty moj bukuroshe
Qé té harroi i madhi Zot

MJEKERBARDHI ME SHUME NAM

Mbi degé ullinjsh

| ndjej mallkimet e zogjve
Kétij deti té cmendur

Si ndalen lotét dot

Mbase mbi dymijé vjet
Fluturat po i kérkojné
Krahét e djegura

Népér shuplakat e tua o Zot

Ku tani géndroj ulur
ME del parasysh qyteti fantazmé

Ku e pinte kafe e méngjesit
Mjekérbardhi me shumé nam

NJE VARKE GJYSME E THYER

Erdhén dhe shkuan netét
Dhe sérish erdhén

Té ngjizura

Me degét e ullinjve

Dy anije té vetmuara

| dolén pérballé dallgés
Sterra notonte

Me vetminé e saj

Ikén edhe pulébardhat e fundit
Ikén pértej tokés

E pértej detit

Fluturuan pas anijeve fantazmé

Njé varké gjysmé e thyer
Mbrémé papandehur u ndal

Né pikéllimin e Jonit
U ndal dhe léshoi spirancén e trishtimit

NGA SYTE E KALTER TE DETIT

Sybajamja e vogél

Ishte ulur mbi degét e ullinjve
Dhe e shkapérthente jelekun
Nga thimthat e saja té bardha
Si mushti i hardhive

Pikonte dita e pagézuar

Thyheshin degét e njoma

Thyhej ajri né horizontin e pérskuqur
Ajo buzégeshte si pranvera

Nga témthat e erés lozonjare

Si né ndonjé legjendé

Buronte uji i bardhé si débora

Me kérshéri i shikonte njerézit
Deniku i hutuar

Kérkonte emrin e vet me s degéve
Ullinjté vec ishin pjekur

Nga syté e kaltér té detit
Dolén sirenat e té gjitha kohérave
TRENAT MBASE NUK ERDHEN SIVJET

Diku mes xhadesé dhe molit
Shikoja nga dritarja e mbrémjes
Shikoja i ekzaltuar

Kah pigeshin ullinjté né dimér

Treni i shpresés kurré nuk kaloi
NEpér stacionin e pritjes

Algat e kaltra

Bisedonin me lulet e ¢elura té ullinjve

Nga zgérbonjat e trungjeve

Kuptova se sa mote té liga

Kaluan népér degét e thyera té vjeshtés
Kurse ullinjté thartoheshin népér degé

Kurré nuk mésova se si merr frymé rrénja
Vetém gjethet e njoma e diné

Tregimin se si rritet fasulja magjike
Rritet kur lind stina e re né vjeshté

Trenat mbase nuk erdhén sivjet

S’do té vijné as né vitin e ardhshém
Kurse ullinjté e verdha

Presin kohén e pjekjes sé degéve té njoma

Sarandé, 28 gusht 2016

Cikli i treté

Nga shpirti i pavdekshém i flakés

67



ADEM ZAPLLUZHA

68



TE ULLISHTAT E VJETRA

KALBJET NDODHIN SIDOMOS
DIMRAVE

Pérbrenda portave

Njé pasqyre e ndryshkur
Nénkresa e djersitur
Pérjeton aktin e paré té ikjes
Sé péllumbave té egér

Njé tréndafil

Qe disa vjet nuk lulézoi asnjéheré
Mé duket sa jané kalbur rrénjét
Kam dégjuar se kur ngjajné kalbjet
Rrénohen muranat e kishave

Kéto fenomene ndodhin sidomos dimrave

Kur ¢menden acaret

Kurse né rastin e kopshtit toné
Disa vjet me radhé

Nuk kaluan kéndej pari dimrat e egér

Dicka e jashtézakonshme
Po ndodh me gjuhén e natyrés

Ka filluar ta harroj formulén e pagézimit

E kané Iéné edhe veshté
Disa vjet me radhe nuk i dégjoi kambanat

KJO LOJE E LASHTE

Ajo i mbante né doré letrat e bixhozit
Dhe zaret prej dylli

Luante lojén e ikjes prej vetvetes

Por kurré nuk arriti

Té largohet dy hapa e té mos hetohet

Kjo lojé e lashté

Sa kambana e vjetér e gytetit

Té gjitha zaret i fshehu

Neé varret te bregu i diellit

Atje ku kumrité vetém né dimér gugatin

Njé dité njé kronist i regjur
| dogji té gjitha kujtimet e giparisave
Te portet e mbyllura

70



TE ULLISHTAT E VJETRA

Mbeti vetém thika e harrimit
Dhe zaret e fatit gé kurré nuk geshén

THANE SE | NGJANTE MACES

Até dité péshpéritjet s’patén té ndalur
Nga kati i shtaté

Shtaté heré kishte kércyer njé njeri
Me kémishé té bardhé

Dhe po aq heré

E kishin paré né katin e teté

Thané se i ngjante maces

Pérheré binte né kémbé

Ata té emergjencés

Njé heré ja kishin lidhur duart

Por kércimi i asaj dite

| kishte kapércyer té gjitha parashikimet

Asnjéheré askujt nuk i besova

Desha té bindem pér kété njeri fenomen
Kur u pamé me té

Ishte shtaté péllémbé mbi toké

Nuk kishte as kémishé té bardhé
Kalonte rrugés me njé kapelé akrobati

DOLEN PERBALLE HIJEVE TE ZEZA

Njé njeri i kishte mbyllur até cast
Té gjitha portat e varkave

Deti dukej si njé lis i shtangur
Né horizontin e pafund

Né vija lakore iknin patat e egra

Nuk ishte vjeshté e voné

As dimér i hershém

Por stina e luleve sapo kishte filluar
Njé frymé e lehté

| shkundte petalet e tréndafilave

Até dité njé kohé té gjaté

Nuk pushuan té reshurat imcake
Deti si né éndérr

| tundte shpatullat e anijeve

Né brigjet e Jonit i tundte fanarét

Si né ndonjé pérrallé
Ose legjendé e lashté nga kalaja
E Porto Palermos

72



TE ULLISHTAT E VJETRA

Dolén kalorésit mé té egér té deteve
Dolén pérballé hijeve té zeza

NGA SHPIRTI | PAVDEKSHEM |
FLAKES

Askurré nuk mésoi njeriu

Se sa té pérkryera jané

Fluturimet

E fluturave té bardha

Kur nga brigjet e kujtesés

Dalin etérit me kalorésit e agimeve

Sa heré gqé merimanga

E zezé

Thur rrjetin e pérsosur té frikés
Pér t’1 z€n€ mushkonjat

Né até betejé lind perfeksionimi
| pérkryer e z8z&llimé sé krahéve

Njé flutur ¢faré do ngjyra qofté
Kur pérfundimisht fundoset

Né éndrrén e virgjér té qiriut
Para se t’i digjen krahét

Nga shpirti i pavdekshém i flakés
Dalin kalorésit e vetétimave

Kurse njeriu asnjéheré nuk mésoi
Urtiné e zjarrit

Sa heré qé flaka e verdhé

| Iépiu muret

Nga z&ri i ndérgjegjes

Dolén fluturat e bardha té ardhmérisé

Prishtiné 29 gusht 2016

PER CDO NATE ULEN STINET

Té shkosh né koncertin e yjeve
Duhet té ndihesh si mbret
Pantallonat e mia té arnuara
Pritnin te njé prag

Fillimin ose mbarimin e stinés

Por gjithsesi pritnin

Si kau i lodhur i ripértypsha kujtimet
Jashté né oborr

S’pushonte korri 1 shtaté violinave

Kurse mbi degét e ullinjve po ulen turtujt

Shikoj téré habi imazhet e mendjes
Shtreza paska léshuar rrénjé te pemishtet
Mbi flokét e mia té thinjura

Pér ¢cdo naté ulen stinét e acarta

Dhe vajtojné ikjen e kohés

Até dité s’pata kohé
As dy fjalé t€ mira me t’1 théné

Pér disa ballé mé shumé ndjeva

Dridhjen e gjunjéve
Kur pashé se si fluturonin fluturat e kaltra

QENDROJA NE PRAGUN E GUREVE

Asnjeri nuk di

Se sa heré e kam pyetur veten
A thua vallé isha gézimi

Ose hidhérimi i stinéve

U ngjaja reve kur tkurreshin

Dhe shirave gé 1éshohen pingul né toké
Gjithmoné nga gishtat e mia

Si rréshira kané pikuar trishtimet

Por ¢faré natyre kam

Kurré njerézit nuk kuptuan

Gézimin e as pikéllimin tim

Por gjithsesi gé té dyja flinin né mua

Njé dité téré jeté shikoja diellin
Kurse ditén tjetér

Qéndroja né pragun e guréve
Dhe pércjellja

Koncertin e akullt t&é meteoréve

Mbi dymijé vjet eca népér prush
| shkela zjarret e té gjitha kohérave

Dhe sérish jam né fillim té rrugés
E cila nuk paska té mbaruar

NJE ZE BARITONI SI ZERI | DRUREVE

Pérséri dhe pérséri

| shikoj kah bien mbrémjet

| vendosi yjet endacaké

Népér xhepat e pantallonave

Dhe si i xhindosur vrapoj rrugéve

Kjo naté nuk paska té sosur

Sterra belbézon si gjethet e fémijérisé
Cfaré éshté ky koncert

Q¢ s’paska t€ pushuar n€ kéto caste
Derisa bisedoj me yjet endacaké

Njé z& baritoni si zéri i druréve
Ushton né mendjen time

Mé duket se sapo ka filluar

Loja e lashté e shiut

Nga ullukét e catisé pikojné trishtimet

Te varret s’dua té shkoj sonte
Mbase edhe as nesér s’do té kem kohé

Qivurin e lidha fare miré

E zura pér gryke me njé litar
Té anijeve té vjetra homerike

MBI LEKUREN TONE TE GRISUR

Njeri té gjallé nuk paska mbetur

Po largohen lejlekét

Po ikin edhe turtujt nga grunajat

Mos éshté vallé kjo ikje

Mallkimi i ndonjé peréndie té cmendur

Askujt asgjé nuk i bémé

Dhe sérish po jemi fajtoré kujdestaré
Nuk po na Iéné rehat cerberét

As né trojet e etérve

Nuk Iéné kishé mbi fage té dheut

Nuk dégjohen as kambanat e zisé
Mbase as nuk guxojmé té vajtojmeé
Vetém me grithje fytyrash

Na shkoi kjo jeté

Té& cilés nuk i shihet as fundi

Mbi I€kurén toné té grisur
Nuk e dallojmé hartén e atdheut
Sinorét u ngjajné litaréve té képutur

Po na kalben anijet népér mole
Me shekuj fanarét s’na tregojné udhén

DEGJOHET KONCERTI | YJEVE

Até cast binte nga pak shi

Pikat groteske krijonin njé muziké
Té padégjuar deri mé sot

Lart né giell

Dégjohet koncerti i yjeve

NEpér rrugicat e gytetit

Fémijét u fryjné balonave prej letre
Te shatérvani

Stérkalat e ujit vallézojné

Njé valle té lashté mortore

Prané Kishés sé Shén trinisé
Kalojné té pérgafuar té dashuruarit
Mbase nuk e vérejné até valle
Misterioze dhe arkaike

Qé lozte shiu né gytetin Lidhjes

Qepenat kétu vetém té dielave s’hapen
Kurse ditéve té tjera
Nuk mejné zérat e zejeve

Né kété qytet té lashté njerézit punojné
As mé pak e as mé shumé teté dité né javé

ASPAK NUK U BESOJNE KUAJVE

Nuk di se nga cila kohé
Por njerézit e qytetit tim
Aspak nuk u besojné kuajve
Sidomos atyre prej druri

Sa heré gé ulen korbat

Mbi degét e peméve té egra
Neve na kujtohen kuajt

Dhe vrapi i sterrés népér histori

Na kujtohen ardhjet dhe ikjet

E ushtaréve pa pushké dhe trasta

Pér njé kafshaté buke

Jané né gjendje ta blejné dhe shesin atdheun

Té tillé kané gené gjithmoné gjeneralét
Birra e tharté vlente sa njé koké ushtari
Rrufitnin nga disa té tillé né dité

Pér ta shuar etjen e ikjes dhe té frikés

Té tillé kemi gené
Nuk u besonin as njerézve

Sa pér kuajt e drurét
Me kohé jemi bindur gé nuk vlejné asnjé lek

NGA GJEMA E DRINIT TE BARDHE

Qéndroja mbi urén e drurit
Lumébardhi krenaré si gjithmoné
Kéndonte njé kéngé té vjetér té Lidhjes
Dallgét mé shikonin me habi

Se si e gjuaja hirin tim

Nga hinorja e kujtesés

Njé copé dallge rrinte mbi shkémb

Dhe shikonte seri me sy

Njeriu dhe hinorja

Bisedonin me guralecét latuar nga shekujt
Kur doli nga tallazet peshku i fémijérisé
Me fund u zbrazé hinorja

I ngjizur me brigjet qé kurré s’u bashkuan
Kéndoi njé kéngé té vjetér

Sa veté historia

Kénduan edhe dallgét

Nga gjéma e Drinit té Bardhé
Até cast jehoi kori Hyjnor i yjeve

NDALEM NE NJE CEP TE MENDJES

Pas portave té jashtme

| pamé gurté e bardha té legjendave
Si né ndonjé pérrallé njéra pas tjetrés
Zgjoheshin zanat e malit

Ishte koha kur njerézit e gjetén zjarrin
Druri até kohé matej me jetén
Ngrohej né heshtje

Pantomima e shpellave té acarta

Kur mésuan njerézit ta duan flakén
Filluan t’u pérngjajné fluturave
Dhe kurré mé nuk u larguan

Nga ai rreth magjik i fluturimit

Dhe tani sa heré mé thérrasin kujtimet
Ndalem né njé cep té mendjes

Ndalem dhe meditoj
Pér zjarrin dhe shpirtin e tij krenar

NJEREZIT PASKAN IKUR

Népér skuta lagjesh

Shoh sy té gurté

Duart prej mermeri

Pérgafojné pantomimén e lévizjes

Ti askund

Ku ishe dje kur i ftova peréndité
Mé duket se kishe kaluar

Né anén tjetér té urés

Nuk i pashé as kumrité

Dikush i kishte ndaluar fluturimet
Asnjé zog nuk kaloi mbrémé
Népér lagjet e evgjitéve

Dikur voné kuptuam

Se ishte shteré né térési lumi
Kishin vdekur edhe algat e verdha
Vetém kabaja jehonte né malési

Népér skuta lagjesh dégjoj
Lehje gensh

Njerézit paskan ikur
Nga vetmia e tyre vrastare

ENDRRAT JANE SI FEMIJET

Brenda meje i fsheha

Té gjitha éndrrat

Késhtu gé mendova

Se mé pérkasin vetém mua

Isha shumé gabim

Edhe uné éndérroj si e gjithé bota
Duart e fishkura té barit

Dhe shpirtin e pathyeshém té drurit

Endrrat jané si fémijét

Pa to véshtir jetohet

Kurse me to

Nuk buron as njé lumé nga kujtesa

Secilén dité shohim gjithmoné
Disa lloje éndrrash
Ato me ngjyré blu
Dhe ato té tjera té tejdukshme

Por asnjéheré nuk pérsériten mé
Endrrat e adoleshencés

Sado gé i duam ne
Ato mbesin vetém éndrra té mira

HESHTJA | NGJANTE METAFORES
SE PIKELLIMIT

Ne mbetém midis fushés
Mbetém si njé turtull pa krah
Kjo pamje alegorike

| ngjante dhembjes sé shpirtit

Asnjé zog tjetér népér korije

Mbase ikén pértej deteve

Kjo vetmi vrastare

Po i mbyté té gjitha shpresat e fluturimeve

Kur té pashé te kroi

Ti mé nuk ishe ajo e adoleshencés
Mbi gérshetat e tua

Peshonin sa dhembija stinét e kaluara

Kur té pyeta pér historiné e re
Nga vaji i trishtuar

Asnjé fjalé nuk mé the
Heshtja i ngjante metaforés sé pikéllimit

ECIN NEPER BANKINAT E MOLIT

Kapércejné rrugés pér né mol
Njeréz me fytyra

Té mavijosura nga lodhja
Pérkunden si varkat e thyera
Pérkunden

Duke i pértypur ditét e kaluara

Prej thaséve té ngarkuar me théngjill
Derdhet pluhuri i zi

Népér bankinat e pérgjumura

Flené shpirtra té lodhura

Kur mbérrin deri né va

Nuk u mbetet asnjé piké shpresé

Té nesérmen kur kthehen né puné
Kthehen té ngarkuar

Me gindra probleme ditore

Ecin népér bankinat e molit

Duke u kalamendur
Me thasé té ngarkuar me dhembje

ME NJE SHQIPONJE NE FLUTURIM

Nuk dua asnjé simbol tjetér
Mbi varrin tim

Neése duhet ndérromani emrin
| vetmi simbol

Qé i ka hije poetit éshté fjala

Ju thashé trog

Nuk mé interesojné simbolet

E asnjé feje tjetér

Mbi varrin tim vendosni njé gur
Nga metaforat e atdheut tim

Sa pér simbole

Nuk mé béhet kurré voné
Nése i gjeni diku ato dardane
Mund t’1 vendosni te koka
Nése duhet edhe té kémbét

Por domosdo t’i pérngjaj simboleve
Té atdheut tim

Me z€rin e etérve nga lashtésia

Té mé vizitojné gjithmoné

Me njé shgiponjé né fluturim

Prishtiné, 30 gusht 2016

SHENIME PER AUTORIN

Adem Zaplluzha u lind mé 1 shkurt 1943 né Prizren.
Shkollén fillore dhe té mesme i kreu né vendlindje,
ndérsa Akademiné Pedagogjike né Prishtiné. Disa kohé
punoi si mésues népér fshatrat Studencan té Therandés
(ish Suharekés) dhe Hoga e Qytetit, afér Prizrenit.
Ndérkohé punésohet si pérkthyes né Korporatén
Energjetike té Kosovés. Me shkrime filloi té merret,
kryesisht me poezi, gé nga mosha e fémijérisé. Rrugén
letrare e nisi me vjershén e paré pér fémijé, té cilén e
botoi né€ revistén “Pionieri” mé 1957. Si 1 punésuar né
Korporatén Energjetike té Kosovés, bashké me shokét e
punés dhe té pendés, themeloi grupin letrar “Lulékuqet
e Kosovés”. Né kuadér té punés sé kétij grupi letrar, qe
botuar pérmbledhja “Ngjyra e kohés”, né té cilén u
pérfshi njé numér i konsideruar i poezive té tij. Krahas
krijimeve té publikuara né revistat pér fémijé, botoi
edhe njé seré shkrimesh népér gazetat e kohés, gé dilnin
né Prishtiné dhe Shkup. Eshté anétar i Lidhjes sé
shkrimtaréve té Kosovés, prezent né disa antologji dhe
né librin Kosova letrare té poeteshés Monica Muresha.
Eshté prezantuar né Leksikonin e Shkrimtaréve
Shqiptaré 1501-1990, nga Hasan Hasani, né Leksikonin
Shkrimtarét Shqiptaré pér fémijé 1872 — 1995, nga
Odhise K. Grillo, si dhe né librin Portrete Shkrimtarésh
nga Demir Behluli, Prishting, 2002. Né maj té vitit

2013 Klubi i Artistéve dhe i shkrimtaréve té Durrésit ia
ndau ¢mimin e karrierés pér kontributin e dhéné né
letrat shqgipe. Jeton dhe krijon né Prishtiné.

BOTIME TE AUTORIT

1.“Puthje”, poezi, “Rilindja”, Prishting, 1974.

2. “Ecjet e viteve t€ médha”, poezi, “Jeta e Re”,
Prishtiné 1995.

3. “Camarrokét e Thepores”, poezi pér fémijé,
“Shkéndija”, Prishtin€ 1996.

4 .“Muret”, poezi, “Jeta ¢ Re”, Prishting, 1997

5. “Morfologjia e dhembjes”, poezi, “Faik Konica”,
Prishtiné, 2000

6. “Ai vjen nesér”, poezi, Qendra e Kulturés, Klubi
letrar “Fahri Fazliu”, Kastriot, 2007

7. “Letér nga mérgimi”, poezi, Klubi letrar “Fahri
Fazliu” Kastriot, 2007

8. “Letér nga mérgimi 2 “ poezi, “Qendra e
Kulturés”, Klubi letrar , “Fahri Fazliu™, Kastriot
2007

9. “Udhéndarja”, poezi, “Qendra e Kulturés”, Klubi
letrar ,“Fahri Fazliu”, Kastriot , 2008

lo“Thirrje e gjakut”, poezi,”’Qendra e Kulturés”,
Klubi letrar, “Fahri Fazliu”Kastriot 2008

11. “Asgjé sikur molla”, poezi, “Qendra e Kulturés”,
Klubi letrar “Fahri Fazliu”, Kastriot, 2009.

12. “Vesa né lotin tim”, poezi, “Qendra e Kulturés”,
Klubi letrar “Fahri Fazliu™, 2009,

13. “Puthja e gozhduar”, poezi, “Qendra e Kulturés”,
Klubi letrar, “Fahri Fazliu”, Kastriot , 2009.

14, “Kashelasha né¢ vargje”, poezi pér fémijé,”
Qendra e kulturés, Kastriot, 2009.

15. “Pema e bekuar”, E pérkthyer, Rumani, 2010.
16. “Bajraktarét e vatanit”, poezi satirike, Klubi
letrar, ”Fahri Fazliu” Kastriot , 2010.

17. “Hijet e ndryshkura”, poezi,”Qendra e kulturés”,
Kastriot, 2010.

18.”Stuhi né¢ Kutulishte”, poezi, ’Qendra e
kulturés”, Kastriot, 2010.

19. “Posa ikte nata”, poezi, “Qendra e kulturés «,
Kastriot, 2010.

20. “Loja e myshgeve”, poezi,”’Qendra e kulturés”,
Kastriot, 2010.

21. ”Lumébardhi dhe gjéma”, poezi,”Qendra e
kulturés”, Kastriot, 2010

22. “Metafora e heshtjes”, poezi, “Qendra e
kulturés”, Kastriot, 2010

23. ”Hyji n€ Prekaz”, poezi,”Qendra e Kulturés”,
Kastriot, 2010.

24. ”Sinorét e hinores”, poezi, Shoqata e
Shkrimtaréve, Kastriot 2010.

25. ”Don Kishoti dhe Rosinanti”, poezi, Shoqata e
Shkrimtaréve, Kastriot, 2010

26.”Zjarri 1 dashuris€”, poezi, Shoqata e
Shkrimtaréve, Kastriot, 2010

27. ”Kur likenet vallézojn€”, poezi, Shoqata e
shkrimtaréve, Kastriot, 2010

28. “Ditari né vargje”, poezi, Shoqata e
Shkrimtaréve, Kastriot, 2010

29. “Tingujt g€ nuk pérfundojné”, poezi, Shoqata e
shkrimtaréve, Kastriot, 2010.

30.“Shtegu 1 mallit”, poezi, Shoqata e shkrimtaréve,
Kastriot, 2010

31. ”Korniza e thyer’’, Poezi, Shoqgata e
shkrimtaréve, Kastriot, 2010

32. “Zgjimi i gjémés”, Poezi, Shoqata e
Shkrimtareve, Kastriot, 2010

33.“Vallja mistike”, Poezi, Shoqata e Shkrimtaréve,
Kastriot, 2010

34. ”Merre kodin”, Poezi pér f€mij€, Shoqata e
shkrimtaréve, Kastriot, 2011

